
Bíkok to̍klip̍ 250 nî kìliāmjit̍, siúhō ͘ bînchú chūiû, tùikhòng choanchè 

chip̍koân ê éngoán sùbēng—— 1776 nî Chhit goe̍h chhe 4 ~ 2026 nî Chhit 

goe̍h chhe 4, Bíkok to̍klip̍ 250 chiunî. 

Hôabûn oa̍ttho̍k：https://freedom-250-eqbdaxc.gamma.site/ 

/ N̂g Chhunseng bo̍ksu 

250 nî chêng ê kin'ájit̍, Pakbí 13 chiu tāipiáu tī Bíkok To̍klip̍ Soangiân téngbīn 

chhiam lo̍h kakī ê miâ, hiòng sèkài soankò, "Lânglâng seⁿ jî pêngténg, Chōbu̍tchú hùû 

bētàng pakto̍at ê khoânlī, paukoat sèⁿmiā, chūiû kah tuikiû hēnghok." Che m̄nā sī chit̍ 

tiuⁿ chèngtī bûnkiāⁿ chóa, koh khah sī kīntāi bînchú súsiōng chit̍ tiûⁿ chìnhām sèkài ê 

susióng kekbēng.  

Tongsî ê Pakbí sit̍bîntē pēng m̄sī kantaⁿ hoántùi sòesiu, khiok sī hoántùi chit̍ 

chióng bô siū jînbîn tôngì ê thóngtī hongsek. Bīntùi George saⁿsè chènghú ê tāngsòe, 

koap thóngtī kah "m̄ la̍p sòe, bô tāipiáu（No Taxation Without Representation）" ê 

bô kongpêⁿ chètō ͘, sit̍bîntē jînbîn chòeāu soánte̍k ēng to̍klip̍ lâi hôeèng choanchè, ēng 

chūiû lâi tùikhòng appek, ē kiōnghô chètō ͘ lâi chhútāi kunchú chip̍koân.  

Bíkok ê tànseng, putchí sī kiànlip̍ chit̍ê sin ê kokka, koh khah khuikhé kīntāi 

bînchú hiànchèng ê sin sîtāi, chiâⁿchò āulâi Hoatkok Tōakekbēng, cha̍pkáu sèkí 

bîncho̍k chūkoat ūntōng, íkip̍ jīcha̍p sèkí hoán sit̍bîn, hoán ke̍kkôan bînchú ūntōng ê 

tiōngiàu susióng goânthâu.  

 

※ Tùikhòng choanchè, sī chit̍ tiûⁿ kèta̍t ê soánte̍k  

Bíkok to̍klip̍ chiàncheng chinchiàⁿ chengchhú ê, putchí sī kionghe̍k, khiok sī 

chèngtī kèta̍t.  

 "To̍klip̍ Soangiân" thêchhut saⁿ hāng kàu taⁿ iáu énghióng sèkài ê hu̍tsim líliām,  

Tē it, lânglâng ū bētàng pakto̍at ê jînkoân.  

Tējī, chènghú koânle̍k lâichū jînbîn ê tôngì, khiok m̄sī thóngtī chiá ê insù.  

Tē saⁿ, tng chènghú liânsòa phòhoāi jînbîn chūiû ê sî, jînbîn ū koân káikek, sīmchì 

káipiàn chènghú.  



Chit kóa líliām kin'ájit̍ khòaⁿ khí lâi kiámchhái lísó-͘tongjiân, m̄koh tī cha̍ppeh sèkí 

khiok sī ōesîtāi ê kekbēng susióng. I thiauchiàn "kun koân sîn siū" ê hongkiàn chèngtī, 

mā ū hó ͘n tēng tèkok ētàng bôhān khoktiong koânle̍k ê chèngtong sèng. Só ͘í Bíkok 

to̍klip̍ putchí sī chit̍ pái sit̍bîntē ê kekbēng, koh khah sī jînlūi bûnbêng tùi chūiû, 

jînkoân kah bînchú chètō ͘ ê tiōngiàu tu̍tphòa.  

※ Bíkok to̍klip̍, hông chhengchò "Tiúⁿló Kàuhōe ê hoánpoān" 

Le̍ksú giánkiù chíchhut, tī Bíkok to̍klip̍ chiàncheng kîkan, í Tiúⁿló Kàuhōe sìntô ͘ ūi 

chú ê Scotland è kah Scotland ê Ireland lâng iok chiàm Tāilio̍k Kun ê 40%.  

Bíkok to̍klip̍ súsiōng, liûthoân chit̍ kù ke̍k ū tāipiáu sèng ê ōe, The American 

Revolution was a Presbyterian Rebellion./"Bíkok Kekbēng sī chit̍ tiûⁿ Tiúⁿló Kàuhōe ê 

hoánpoān." 

Chitkù ōe suijiân ū tùi tongsî Engkok koaⁿhong ê phoephòaⁿ ìbī, khiok mā 

hoánèng Tiúⁿló Kàuhōe tī Bíkok To̍klip̍ ūntōng tiong ê chhimkhek énghióng. Kekbēng 

kun tiong ū huisiông koân pílē ê kunkoaⁿ kah peng'á lâichū Tiúⁿló Kàuhōe pōekéng, 

koh ū bē chió tamjīm siōnghāu ê kunkoaⁿ koh khah sī kàuhōe tiúⁿló ê hōeoân. Tiúⁿló 

Kàuhōe só ͘ kiôngtiāu ê tāigī chètō ͘, tiúⁿló tīlí, jînbîn kiōngtông chham'ú koatchhek, íkip̍ 

"chíū SiōngChú chiah sī siōng koân chúkoân chiá" ê sìngióng líliām, chiāmchiām 

sokchō sit̍bîntē jînbîn tùi kiōnghô chèngtī kah chūtī chengsîn ê líkái.  

Tongsî chit̍ ūi chichhî sit̍bîntē ê Engkok jînsū sīmchì siá phoe hō ͘ George saⁿsè 

piáusī, “Góa jīnûi, che itchhè hántit ū ê hêngtōng, lóng engkai kuiin tī Tiúⁿló Kàuhōe; 

in túhó sī siàntōng chit tiûⁿ kekbēng siōng chúiàu ê le̍kliōng." 

Á tng Pakbí Kekbēng siausit thoân tńglâi Engkok ê sî, chèngtī ka Horace Walpole 

koh khah chhiòkhoe kóng, “Goán ê piauchhin Bíkok, tòe chit̍ ūi Tiúⁿlóhōe bo̍ksu khì 

suphun à. "Chit ūi bo̍ksu túhó sī John Witherspoon.  

 Á le̍kjīm Bíkok chóngthóng tiong ū koân kàu 35 ūi ū Scotland á sī Scotland kah 

Ireland ê hiatthóng, paukoat George Washington, Andrew Jackson téngténg. Che 

ígōa, Sai chìn ūntōng（Westward Movement）ê sianhong chhinchhiūⁿ Daniel 

Boone, íkip̍ kúinā ūi bêngchiòng lóng sī tùi chitê cho̍kkûn chhutsin.  

※ îit chhiamsú "To̍klip̍ Soangiân" ê bo̍ksu  

John Withers chhutsì tī Scotland, sī Tiúⁿló Kàuhōe ê bo̍ksu, mā sī Princeton 



Ha̍k'īⁿ（hiānkim ê Princeton University）hāutiúⁿ, koh khah sī " To̍klip̍ Soangiân " 56 

ūi chhiamsújîn tiong îit ê bo̍ksu.  

I putchí sī sînha̍kka, koh khah sī chit̍ ūi kongkiōng tìsek hūnchú. I siongsìn 

sìngióng bētàng kantaⁿ thêngliû tī kàutn̂g, koh khah engkai énghióng kongkiōng 

sengoa̍h; chinchiàⁿ ê sìngióng, ittēng tio̍h chhioksêng jînbîn tuikiû chūiû, konggī kah 

chekjīm.  

I pôeio̍k chhut chin chē Bíkok kiànkok chhok͘î ê tiōngiàu chèngtī jînbu̍t, mā 

chhimchhim énghióng Bíkok kiōnghô chètō ͘ ê hêngsêng.  

※ Calvin susiúⁿ kah kiōnghô chètō ͘  

Cha̍pkáu sèkí Tekkok le̍ksú ha̍kka, ithiòng ū "kīntāisúha̍k chi hū" chi chheng ê 

Leopold von Rankebat phênglūn, "John Calvin chhaputto thang kóng sī Bíkok ê 

chinchiàⁿ chhòngsíchiá." Chitkù ōe pēng m̄sī teh piáusī John Calvin ti̍tchiap kiànlip̍ 

Bíkok, khiok sī chíchhut Calvin só ͘ hoattián ê chèngtī susióng, tùi āulâi Engkok 

Chhengkàutô ͘ kah Scotland Tiúⁿló Kàuhōe, íkip̍ Pakbí sit̍bîntē chūtī chètō ͘ ū chhimoán 

ê énghióng.  

Calvin kiôngtiāu：  

● Itchhè koânle̍k lóng engkai siū SiōngChú ê chinlí ioksok, khiok m̄sī sûi'ì choantoān.  

● Bô lâng ū choa̍ttùi ê koânle̍k.  

● Chènghú chûnchāi sī ūi tio̍h beh îhō ͘ konggī, khiok m̄sī appek jînbîn.  

● Koânle̍k ittēng tio̍h píchhú chèhêng, chiapsiū kongkiōng kàmtok.  

Chit kóa líliām āulâi chiāmchiām iánpiàn chiâⁿchò kīntāi ê kiōnghô chètō ͘, 

hiànchèng chètō ͘ kah koânle̍k hunlip̍ ê tiōngiàu susióng chugoân.  

Hoatkok ê le̍ksúha̍kka iā bat phêngkè Káikek Chong sìntô ͘, "In kiànlip̍ Scotland; in 

mā kiànlip̍ Bíkok." Lēnggōa chit̍ ūi chongkàu káikek sú ha̍kchiá J. H. Merle d'Aubigné 

koh khah chíchhut, Calvin tùi kīntāi kiōnghô chètō ͘ ê hêngsêng ū chhimoán ê 

énghióng.  

Tongjiân, hiāntāi sú ha̍kchiá phóp͘hiàn jīnûi, Bíkok kiànkok pēng m̄sī tanit jînbu̍t á 

sī tanit sînha̍k thoânthóng ê sêngkó, khiok sī Káikek Chong sînha̍k, John Locke ê 



chūjiân khoânlī susióng, kót͘ián kiōnghô chúgī íkip̍ Κhébông Ūntōng téngténg totêng 

susióng kiōngtông kauchit ê kiatkó. Calvin thoânthóng ê tiōngiàu sèng ta̍ttit 

khéngtēng, m̄koh mā tio̍h khǹg tī koh khah oânchéng ê le̍ksú kinme̍h tiong lâi líkái.  

※ Kongkiōng sînha̍k ê hoánséng, lâng ê chungiâm lâichū SiōngChú, khiok m̄sī 

chèngkoân  

Tùi Káikek Chong kongkiōng sînha̍k lâi khòaⁿ, Bíkok "To̍klip̍ Soangiân" só ͘ 

thêchhut ê "lânglâng seⁿ jî pêngténg", kah sèngkeng "lâng sī chiàu SiōngChú ê 

hêngsiōng siū chō"（Chhòngsèkì 1:26–27）ê sìngióng ū chhimkhek ê kiōngbêng.  

Lâng ê chungiâm m̄sī kokka hùû ê, lâng ê chūiû mā m̄sī chènghú sisià ê. Ta̍k lâng 

ê sèⁿmiā, lóng inūi sêngchài SiōngChú ê hêngsiōng（Imago Dei）, koh ū bētàng 

chhimhoān ê chungiâm. Jīmhô chèngkoân nā kā jînbîn khòaⁿ chò sī kangkū, kā kokka 

līek lêngkà tī lâng ê sèⁿmiā kèta̍t ê téngbīn, lóng sī ûipōe SiōngChú chhòngchō lâng ê 

sim’ì.  

Só ͘í Káikek Chong thoânthóng thâubóe itti̍t kiôngtiāu, bô jīmhô chènghú ū 

choa̍ttùi ê koânle̍k; sóū͘ chèngtī koânpèng lóng ittēng tio̍h chiapsiū chinlí, konggī kah 

jînbîn ê kàmtok.  

"Lômá su" tē 13 chiuⁿ kàutō sìntô ͘ tio̍h chuntiōng chènghú, m̄koh pēng m̄sī hùû 

chènghú ū bôhānchè ê koânle̍k. Tùi "Chhut Aikip̍ Kì" kìchài SiōngChú tùi Hôaláu ê 

símphòaⁿ, kàu sianti tùi lia̍t ông ê chekpī, kohchài kàu "Khésīlio̍k" tùi tèkok ngós͘iōng 

hòa koânle̍k ê phoephòaⁿ, kui pún sèngkeng thâubóe itti̍t thêchhéⁿ lán, hoānnā 

siàusiūⁿ beh chhútāi SiōngChú, thúnta̍h lâng ê chungiâm, appek jînbîn ê koânle̍k, lóng 

ittēng tio̍h chiapsiū SiōngChú konggī ê símphòaⁿ.  

Só ͘í"chúkoân chāi bîn" pēng m̄sī kah Kitok sìngióng ū chhiongtu̍t ê khàiliām, 

khiok sī sêngjīn sóū͘ sèsio̍k koânle̍k lóng m̄sī chiongke̍k koânpèng. Jînbîn kìjiân 

kângkhoán ànchiàu SiōngChú ê hêngsiōng siū chō, tio̍h kiōngtông sêngtam tīlí 

kongkiōng sūbū ê chekjīm; chènghú ê chèngtong sèng, mā ittēng tio̍h kiànlip̍ tī jînbîn 

chūiû kah liânsòa ê siūkoân ê téngbīn.  

※ Bînchú sī chitê sètāi ê sìngióng sit̍chiān  

250 nî chêng, Bíkok jînbîn ēng "To̍klip̍ Soangiân" hiòng sèkài soankò, chènghú 

chûnchāi, sī ūi tio̍h beh póchiòng jînbîn ê chūiû. 250 nî liáuāu, chit hāng sìnliām 



iûgoân bô kòesî.  

Kin'ájit̍, lán kìliām Bíkok To̍klip̍, m̄sī ūi tio̍h kosiōng chit̍ tiûⁿ chiàncheng, khiok sī 

kìliām chit̍ tīn goān’ì ūi chūiû sêngtam tāikè ê lâng; m̄sī thuichông jīmhô kokka ê 

pàkoân, khiok sī khéngtēng bînchú, jînkoân, hoattī kah chūiû só ͘ tāipiáu ê jînlūi 

kiōngtông kèta̍t. Jîchhiáⁿ chitê kèta̍t mā liûlo ̄͘ chhut SiōngChú Koktō ͘ ê ǹgbāng.  

Tùi Tâioân lâi kóng, chinchiàⁿ to̍klip̍, putchí sī chèngtī tēūi ê būntê, koh khah sī 

jînbîn sī m̄sī goān’ì liânsòa siúhō ͘ bînchú chètō ͘, îhō ͘ hoattī siāhōe, chuntiōng jînsèng 

chungiâm, íkip̍ kiōngtông sêngtam kokka ūnmiā.  

Chūiû chiônglâi to m̄sī lísó-͘tongjiân, khiok sī suiàu chit̍ tāi koh chit̍ tāi ê lâng, ēng 

ióngkhì lâi siúhō ͘, ēng tìhūi lâi kengêng, ēng sìngióng lâi sêngtam.  

※ Tùi kin'ájit̍ Tâioân ê khéhoat  

250 nî chêng, Bíkok jînbîn bīntùi ê sī khòa hái tèkok ê thóngtī. 250 nî liáuāu, 

Tâioân só ͘ bīntùi ê, chiah sī choanchè chèngkoân puttoān khoktiong ê uihia̍p.  

Kin'ájit̍ choânkiû bînchú kokka kiōngtông biānlîm sin ê thiauchiàn, uikoân kokka 

līiōng kunsū khiónghat, kengchè hia̍ppek, chusìn chhaulōng, jīnti chokchiàn kah 

hoatlu̍t chiàn, puttoān chhimsit̍ bînchú chètō ͘, siūⁿ beh káipiàn íkeng ū ê kokchè 

tia̍tsū.  

Tâioân khia tī bînchú kah choanchè kaukài ê tē it sòaⁿ, koh khah chhimkhek 

théhōe tio̍h chūiû chiônglâi m̄sī lísó-͘tongjiân, khiok sī suiàu sètāi ê kiōngtông siúhō.͘  

Bíkok to̍klip̍ tòa hō ͘ Tâioân ê tiōngiàu khéhoat, m̄sī chāi tī ho̍kchè le̍ksú, khiok sī chāi tī 

tinsioh hit kóa khòaoa̍t sîtāi iûgoân ū phós͘è ìgī ê kèta̍t, chūiû m̄sī insù, khiok sī suiàu 

sêngtam chekjīm ê sengoa̍h hongsek; bînchú m̄sī chit̍pái sèng ê chètō ͘ soánte̍k, khiok 

sī jînbîn liânsòa chham'ú kongkiōng sūbū ê kòetêng; kokka ê chûnchāi, putchí sī 

kiangkài, koh khah sī kiōngtông kèta̍t ê sit̍chiān.  

Chinchiàⁿ ta̍ttit kìliām Bíkok to̍klip̍ 250 chiunî ê, putchí sī ianhóe kah khèngtián, 

khiok sī koh chit̍ pái thêchhéⁿ sèkài, tng choanchè sèle̍k iáu teh siàusiūⁿ khoktiong, 

chūiû to̍h bētàng kek tiāmtiām; tng bînchú siū tio̍h uihia̍p, kongbîn koh khah engkai 

ióngkám lâi sêngtam siúhō ͘ chūiû ê chekjīm.  

250 nî chêng, "To̍klip̍ Soangiân" hiòng sèkài soankò, "jînbîn ū koân koattēng kakī 



ê bīlâi." 250 nî liáuāu, chit hāng sìnliām chiàusiông thêchhéⁿ sóū͘ ê bînchú kokka, 

chūiû suiàu ióngkhì, bînchú suiàu sìnliām, jîchhiáⁿ chúkoân kiatkio̍k sī sio̍k tī jînbîn. 


